
LA  FOLA  LONGA  D'AL PASSENT ED BULAGNA

Quala dal pasent ed Bulagna l'e una fola lunga...

ed quali chi cminzepian propri con “C'era una volta…”

Chi è c' pol cunter par fil e par sagn sta fola?

Gianni Galli e Severino Ghini e se no Severino Ghini e Gianni Galli.

Sanza dscurderas tott chi etar chi s'en dè da fer, 

però i en stè Gianni e Severino che totti al pert in comedia ai è tuchè ed fer: 

regesta, segreteri, opereri, moderatour, infurmadaur... 

I en stè laur:

c' ai èn andè a dscorrar coi profesur d'igegnerì e chi en preparè i carti,

chi ien scret al letar ed cunvocazion, chi en patecipè a totti al riunion,

che i disegn i en preparè e che dapartott i en illustrè: 

a Castenas, Budri, Granarol, Castelmazour, Fon, Sela Bugnaisa e Caldrera,  

chi en andè a Roma a zarcher i documeint e a dscorrar coi puteint,

chi i  banchett i en urganizè, in tot i pais, in tot i marche'.

Insomma, la fola l'è stè longa e l'an è gneinc finè, mo al per chi l'evan capè:

cl' è mei  qual c a i è  alargher, senza la nostra campagna ander arviner.

Mo a i è da continuer a tgnir sot oc la situazion e spenzar par fer totti al lavurazion.

Gianni e Severino d'impagn un bel esempi a si stè, ed custenza e serietè.

Av dmandein ed cuntinuer a feras da guida anc par l'avgnir, 

parchè al foli d' la realtè an volan mai finir.

Nuetar av gein GRAZIE ed cor e a zarcaren d'aiuteruv, cum a sein bon. 

